
1. EuroProt familija uređaja

Kompleksni uređaji zaštite, koji pripadaju familiji EuroProt, u hardverskom i softverskom smislu su modularni uređaji. Pojedinačni hardverski moduli se ugrađuju i konfigurišu u skladu sa potrebama, a zatim se njihove funkcije određuju softverski. Ovo korisničko uputstvo opisuje zajedničke karakteristike mnogobrojnih uređaja koji se dobijaju raznovrsnim kombinacijama hardverskih i softverskih modula. Individualne karakteristike pojedinih uređaja, koje zavise od konkretne namjene uređaja, opisane su u posebnim korisničkim uputstvima datih uređaja.

2. Upoznavanje sa uređajem

U ovom poglavlju opisuju se osnovne karakteristike uređaja, koje su neophodne korisnicima koji se prvi put susreću sa uređajima EuroProt familije.

2.1. Napajanje uređaja

Napojna jedinica uređaja – modul Tx/yyyy, pretvara pomoćni napon napajanja postrojenja u stabilne naponske nivoe potrebne za rad uređaja. Dizajn standardnog modula napajanja T2/2201 obezbjeđuje nesmetan rad uređaja u širokom DC naponskom opsegu od 88-310 V, kao i u slučaju AC napajanja od 220 V. Ovaj modul je neosjetljiv na promjenu polariteta pomoćnog napona, ali je uobičajeno da se povezivanje izvodi u skladu sa tabelom 2.1. Konektor je lociran na zadnjoj strani modula, a numeracija pinova počinje od gornjeg pina.

	Pin
	Funkcija

	1.
	Pozitivni pol (+) napona napajanja

	2.
	Negativni pol  (-) napona napajanja


Tabela 2.1 Oznake pinova na modulu napajanja

UPOZORENJE: U slučaju modula napajanja drugog tipa (npr. T4/2202, T4/4803, T4/1105) mora se oabezbijediti korektan naponski nivo i polaritet pomoćnog napona! Pogledajte više detalja o hardverskim modulima u poglavlju 6.1.

2.2. Korisnički interfejs – lokalna tastatura i displej

Nakon uključenja uređaja, nekoliko sekundi nakon inicijalizacije, na lokalnom LCD displeju (2x16 karaktera) prikazan je tip uređaja, trenutni datum i vrijeme.

U nekim slučajevima, kada je uključena provjera eksternih krugova uređaja, a uređaj nije korektno povezan, na displeju se javlja poruka o grešci i pali se gornja crvena LED dioda. Za uklanjanje poruke o grešci i gašenje crvene LED diode, potrebno je pritisnuti taster ENTER na lokalnoj tastaturi uređaja. Ukoliko postoji više poruka o grešci, potrebno je pritisnuti ENTER više puta, dok se ne ugasi gornja crvena LED dioda i na displeju se pojavi redovna poruka o tipu uređaja, datumu i vremenu. Ujedno, ovo je način za kvitiranje poruka i signala koji se javljaju na lokalnom displeju uređaja.

Pomoću lokalnog korisničkog interfejsa, tastature i displeja, moguće je podešavati parametre uređaja, provjeravati podešene parametre, očitati mjerene vrijednosti, izlistati događaje, itd. Ovaj korisničke interfejs implementiran je kroz jednostavan meni. Ako se u osnovnom stanju uređaja (prethodno opisanom) pritisne taster ENTER na lokalnoj tastaturi, ulazi se u osnovni meni.  U opštem slučaju, u meniju su vidljive četiri opcije. Izabrana opcija je označena blinkanjem. Pozicioniranje na željenu opciju vrši se pomoću tastera za navigaciju (strelice ←↑→↓). Ulazak u podmeni vrši se pritiskom na ENTER nad izabranom opcijom. Ovde je moguće da bude prikazan novi podmeni, ili na dnu hijerarhijskog stabla menija se može aktivirati programirana funkcija (prikaz ili promjena vrijednosti parametra, očitanje mjerene vrijednosti, itd.). Povratak na prethodni meni se vrši pritiskom na taster ESC (escape). Ukoliko je prikazana lista različitih vrijednosti (npr. kod provjere vrijednosti parametara), pomjeranje naprijed i nazad u listi se izvodi pomoću strelica ↑ i ↓, respektivno. U slučaju da su parametri podijeljeni u različite grupe, prelazak sa jedne na drugu grupu se izvodi pritiskom na tastere ← i →. Svaki pritisak na taster kratkotrajno aktivira gornju LED diodu, ako je pritisnut taster koji u datom trenutku nema funkciju ovo vrijeme je nešto duže (500 ms).

Na lokalnoj tastaturi, osim tastera ENTER, ESC i tastera za navigaciju, postoje i dodatna dva tastera (SW1 i SW2), čija je funkcija određena softverskom konfiguracijom uređaja.

Uloga RS232 konektora na prednjoj ploči uređaja se upisuje u narednom poglavlju.

Prednja ploča uređaja može opciono da posjeduje i druge MMI (Man Machine Interface) elemente, koji su opisani u poglavlju 5.3.

2.3. Korisnički softver za podešavanje pomoću PC računara

Lokalni korisnički interfejs na uređaju je ograničenih mogućnosti, mnogo lakše i jednostavnije za korisnika je rukovanje uređajem pomoću PC računara sa odgovarajućim softverom (Protect for Windows), koji se može preuzeti na adresi www.elko.rs.ba . Softver zahtijeva bilo koji 32-bitni Windows operativni sistem. Rad sa programom je sličan radu sa uobičajenim Windows aplikacijama, potrebno je osnovno znanje Windowsa.

2.3.1. Izbor komunikacionih fajlova

Da bi se pomoću programa Protect for Windows moglo pristupiti bilo kome uređaju, potrebno je posjedovati dva fajla za dati uređaj, čija su imena:

ime_uređaja.blk

ime_uređaja.grf

Ovo su komunikacioni fajlovi uređaja koji se isporučuju sa svakim uređajem i posjeduju kodirane specifične informacije za komunikaciju sa uređajem. Nekodirana verzija ovih fajlova ima ekstenzije bla i gra. 

Nakon startovanja programa prvi korak je definisanje putanje za pristup ovim fajlovima. Putanja se može podesiti u meniju Osobine uređaja/Direktorij uređaja. Uobičajena putanja je poddirektorijum Devices radnog direktorija programa (npr. C:\Program Files\Protect for Windows\Devices).

Pri radu sa programom korisnik može da izabere dva načina rada, off-line (bez uređaja povezanog sa računarom) ili on-line način rada (uređaj povezan sa računarom).

2.3.2. Rad u off-line režimu

Ukoliko je putanja do direktorija uređaja korektno podešena, i ako se izabere stavka menija „Osobine uređaja / Selektuj uređaj”, pojavljuje se novi prozor programa u kome je potrebno izvršiti sljedeće aktivnosti:

· selektovati "Off-line mod",

· ako su komunikacioni fajlovi u kodiranoj verziji (ekstenzije .blk, .grf), potrebno je selektovati "Koristiti kodirane fajlove",

· izabrati tip uređaja iz liste prikazanih uređaja,

· pritisnuti "Ok" za otvaranje prozora u kojima se prikazuju osobine izabranog uređaja. 

U ovom načinu rada programa (off-line, bez uređaja) moguće je podesiti sve parametre uređaja na željene vrijednosti bez povezivanja uređaja sa računarom, sačuvati podešene vrijednosti u fajl, te otvoriti sačuvani fajl parametara po potrebi. Detaljnija objašnjenja vezana za izvršavanje navedenih funkcija data su u poglavlju koje opisuje meni sistem programa Protect for Windows.

2.3.3. Rad sa uređajem (on-line režim)
Program „Protect for Windows” podržava komunikaciju računara sa uređajem, čime su omogućene sljedeće funkcije:

· učitavanje vrijednosti podešenja iz uređaja i snimanje u fajl

· ponovno učitavanje sačuvanih vrijednosti u uređaj

· promjena vrijednosti podešenja

· pisanje logičkih jednačina koje povezuju ulaze i izlaze uređaja

· kontinualan prikaz mjerenih vrijednosti i načina rada uređaja

· prikaz događaja

· prikaz i analiza registrovanih poremećaja

· servisne funkcije (promjena imena uređaja, izmjena lozinke, itd.)

· zadavanje komandi primarnoj opremi (komandovanje prekidačima)

· itd.

Postoje dva načina za komunikaciju sa uređajem pomoću računara, preko RS 232 porta i preko optičkog kabla.

2.3.3.1. Veza sa uređajem pomoću RS 232 porta

U ovom slučaju potrebno je povezati RS 232 serijski port uređaja sa serijskim portom računara, koristeći serijski kabl isporučen uz uređaj. Ukoliko kabl nije isporučen uz uređaj, moguće ga je napraviti koristeći način vezivanja konektora prikazan u tabeli 2-2:

	DB9P
	signal
	
	DB9P
	signal

	1
	DCD
	
	7
	RTS

	2
	RX
	
	3
	TX

	3
	TX
	
	2
	RX

	4
	DTR
	
	6,8 povezani
	DSR,CTS

	5
	GND
	
	5
	GND

	6,8

povezani
	DSR,CTS
	
	
	DTR

	7
	RTS
	
	1
	DCD

	9
	RI
	
	9
	RI


Tabela 2-2. Specifikacija serijskog kabla

Za vezu pomoću RS 232 porta potrebno je izvršiti određena podešenja u lokalnom meniju uređaja, u meniju „Param/Kom./Zastita/”, i to na sljedeći način:

	Parametar
	Komentar

	Brzina
	Mora se podesiti prema brzini prenosa uređaja (obično 9600 bps)

	Kod stanice
	Izabrani kod stanice u opsegu 0…254

	Kod uređaja
	Izabrani kod uređaj u opsegu 0…254

	Opto/RS
	Podesiti na "+", za komunikaciju pomoću RS 232

	Opt.petlja
	Podesiti na "-" , što znači bez optičke petlje


Tabela 2-3. Podešenja komunikacionih parametara za RS232 komunikaciju

Potrebno je izvršiti odgovarajuća podešenja i u programu “Protect for Windows”, u meniju „Podešenja”:

	Parametar
	Komentar

	Serijski port
	Treba da označava port računara koji se koristi (npr COM1)

	Brzina
	Mora biti identična podešenju u uređaju


Tabela 2-4. Podešenja komunikacionih parametara u programu  Protect for Windows

Program “Protect for Windows”  podržava i automatski izbor brzine prenosa, međutim, u ovom slučaju, vrijeme potrebno za uspostavljanje veze je znatno duže jer program pokušava da uspostavi vezu na svim mogućim brzinama prenosa, što traje prilično dugo. Upotreba ove funkcije preporučuje se samo u slučaju da nije poznata podešena brzina prenosa u uređaju.

Program će da "zapamti" izabrana podešenja komunikacionih parametara, tako da se pri sljedećem pokretanju programa ne moraju ponovo birati, koriste se posljednja podešenja.

Pri izboru uređaja iz menija „Osobine uređaja / Selektuj uređaj”, u prozoru za izbor uređaja moraju se izvršiti sljedeće akcije (slika 2-2.):

· isključiti stavku „Off-line mod”

· izabrati opciju "Koristiti kodirane fajlove" ako su komunikacioni fajlovi u kodiranoj formi (sa ekstenzijama .blk, .grf)

· izabrati kod stanice i opseg kodova uređaja pomoću tastera "Kod uređaja"

· izabrati željeni uređaj iz liste prikazanih uređaja (svi uređaji povezani sa računarom)

· pritisnuti taster "Ok" za inicijalizaciju komunikacije sa uređajem

Slika 2-2. Selekcija uređaja u programu Protect for Windows

Podrazumijevana podešenja za kod stanice i opseg kodova uređaja su: 

Kod stanice : 0, 

Opseg koda uređaja : 0-10. 

Preporučuje se da opseg koda uređaja ne bude prevelik jer vrijeme za uspostavljanje komunikacije sa uređajem može znatno da se poveća. Slično kao kod izbora brzine prenosa, postoji mogućnost izbora globalnog koda, ukoliko podešeni kod samog uređaja nije poznat. U ovom slučaju potrebno je da samo jedan uređaj bude fizički povezan sa računarom, da se ne bi javljale greške pri komunikaciji.

Ako u listi uređaja nije prikazan ni jedan uređaj, mogući razlozi za grešku su:

· nije izabran odgovarajući komunikacioni port 

· nije izabrana odgovarajuća brzina prenosa 

· uređaji nisu uključeni (bez napajanja su)

· uređaji nisu fizički povezani 

· podešenje „Opto/RS” na uređaju nije korektno

· prekid serijskog kabla 

Nakon izvršene provjere i eventualnih korekcija, pritisak na taster "Osvježi listu" inicira novi pokušaj komunikacije sa uređajem. Stanje u kome je uređaj pronađen i veza uspostavljena prikazano je na slici 2-3.

Slika 2-3. Selekcija uređaja

U slučaju da je nekoliko uređaja povezano u optičku petlju u listi uređaja na slici 2-3 prikazani su svi povezani uređaji, a željeni uređaj se može izabrati pritiskom na lijevi taster miša.

Rezultat selekcije uređaja može biti i stanje prikazano na slici 2-4.

Slika 2-4. Greška ukoliko ne postoje potrebni komunikacioni fajlovi
 u izabranom direktoriju uređaja

Za korekciju prikazane greške potrebno je izabrati odgovarajući direktorijum u kome se nalaze komunikacioni fajlovi. Ukoliko dati fajlovi ne postoje, moguće ih je učitati iz samog uređaja. Za učitavanje fajlova iz uređaja potrebno je pritisnuti taster "OK" u prozoru greške, a zatim taster "Dokumentacija", prema slici 2-3. Rezultat je prikazan na slici 2-5.

Slika 2-5. Izbor komunikacionih fajlova smještenih u uređaju

Potrebno je označiti fajlove sa ekstenzijama “.blk” i .”grf” (kodirana verzija komunikacionih fajlova) kao na slici 2-5, a zatim pritisnuti taster “Učitaj fajlove”. Pri tome se može izabrati direktorij u kome će označeni fajlovi biti sačuvani, kao na slici 2-6.

Slika 2-6. Izbor direktorija uređaja

Zatvorite tekući prozor sa OK, zatim izaberite ponovo isti direktorij u meniju programa „Osobine uređaja / Direktorij uređaja”. Nakon toga, moguće je nastaviti proceduru selekcije uređaja pomoću menija „Osobine uređaja / Selekcija uređaja”.

2.3.3.2. Veza sa uređajem pomoću optičkog kabla

Ukoliko posjedujete RS232/Opto konvertor, moguće je uređaj povezati sa računarom pomoću optičkog kabla tako što se konvertor poveže sa serijskim portom računara, a zatim pomoću optičkog kabla sa uređajem. Konektori za optički kabl se nalaze na CPU modulu uređaja, na vrhu zadnje ploče ovog modula. Pri radu sa optičkim kablom moguće je istovremeno povezati više uređaja u optičku petlju, pri čemu je izuzetno važno da svaki uređaj posjeduje jedinstven kod uređaja. Potrebna podešenja u uređaju, za komunikaciju preko optičkog kabla, izvode se u lokalnom meniju „Param/Kom./Zastita/”, tabela 2-5.

	Parametar
	Komentar

	Brzina
	Identična sa brzinom prenosa uređaja

	Kod stanice
	Kod stanice u opsegu 0…254

	Dev. Code
	Kod uređaja u opsegu 0…254

	Opto/RS
	Podesiti na „-”, za optički kabl

	Opt.petlja
	Podesiti na "+" ako su uređaji vezani u petlju


Tabela 2-5. Komunikacioni parametri u uređaju za komunikaciju pomoću optičkog kabla

Odgovarajuća podešenja u programu su ista kao i pri korištenju RS 232 porta, samo što se u ovom slučaju prikazuju svi uređaji koji su vzani u petlju, i iz liste prikazanih uređaja može izabrati bilo koji uređaj.

3. Rad sa uređajem

3.1. Mogućnosti rada sa uređajem
Mogući načini rada sa uređajem su sljedeći: 

· Lokalni komunikacioni interfejs na prednjoj ploči uređaja, sa tasterima i LCD displejem (2x16) karaktera

· Interfejs pomoću PC računara je mnogo lakši i pogodniji za korisnika. Uređaj se može povezati sa računarom pomoću RS232 konektora na prednjoj ploči, ili pomoću RS232/opto konvertora i optičkog kabla povezanog na konektore za optički kabl na zadnjoj ploči uređaja

· Konektori za optički kabl na zadnjoj ploči uređaja se mogu iskoristiti za povezivanje većeg broja uređaja u optičku petlju, a moguća je primjena i duple petlje. 

· Opcioni grafički displej na prednjoj ploči uređaja može obavljati funkcije lokalnog nadzora i upravljanja

· Konektori za optički kabl na zadnjoj ploči uređaja, namijenjeni upravljačkim funkcijama, omogućavaju primjenu uređaja u svrhu nadzora i upravljanja, osim osnovnih funkcija zaštite

3.1.1. Parametri za komunikaciju

U meni sistemu uređaja, podmeni „Param./Kom./Zastita” potrebno je podeseti odgovarajuće parametre za komunikaciju:

	Stavka
	LCD tekst
	Min
	Max
	Korak
	Opis

	Brzina
	Brzina :                    Baud
	150
	19200
	2*
	Brzina prenosa pri komunikaciji

	Kod stanice
	Kod stanice :
	0
	254
	1
	Kod stanice

	Kod uredjaja
	Kod uređaja :
	0
	254
	1
	Kod uređaja

	Opto/RS
	RS232/Opt.petlja:

(+=RS232)
	-
	+
	+/-
	Izbor načina komunikacije

	Opt.petlja
	Opt. petlja :          (+=petlja)
	-
	+
	+/-
	Izbor načina komunikacije pri upotrebi optičkog kabla


Tabela 3-1. Komunikacioni parametri 

Za promjenu vrijednosti parametara je potrebna unijeti lozinku (samo ukoliko je podešena). Podešavanje lozinke se izvodi u meniju „Param./Kom./Lozinka”.  Lozinku čine četiri cifre (od 1 do 4), koje se mogu unijeti pomoću tastera za navigaciju, strelica, na sljedeći način: (Gore↑=1, Lijevo←=2, Desno→=3, Dole↓=4) 

	Stavka
	LCD tekst
	Min
	Max
	Korak
	Opis

	Lozinka
	Lozinka: ****
	1111
	4444
	1
	Moguće je izabrati samo kombinacije cifara od 1 do 4


Tabela 3-2. Lozinka 

3.1.2. Podešavanje parametara

Brzina
Brzina prenosa pri komunikaciji mora biti identična u uređaju i PC računaru. U slučaju pogrešnog podešenja javlja se greška u komunikaciji sa uređajem. Ako brzina podešenja u uređaju nije poznata, potrebno je izabrati stavku “Auto” u meniju programa “Podešenja/Brzina”. Međutim, vrijeme "traženja" uređaja u ovom slučaju će biti veće.

Kod stanice

U slučaju veze više uređaja u petlju, svaki uređaj mora da ima isti kod stanice, koji može da ima vrijednost u opsegu (0 – 254). Na ovaj način su uređaji unutar jedne stanice grupisani, a podaci o njima se mogu lakše organizovati i čuvati zahvaljujući kodu stanice. Ako vrijednost koda stanice nije poznata, moguće je iskoristiti opciju "Koristiti globalne kodove", slika 2-2. U ovom slučaju, samo jedan uređaj se može povezati sa računarom!

Kod uređaja

Pri vezi više uređaja u petlju, svaki uređaj mora imati jedinstven kod uređaja (broj u opsegu 0 – 254). U slučaju identičnih kodova uređaja javlja se greška u komunikaciji.

Opto/RS
Vrijednost ovog parametra određuje da li se lokalna komunikacija (uređaj-računar) izvodi pomoću RS232 porta uređaja ili pomoću optičkog kabla. Ako je podešenje pogrešno, nije moguće uspostaviti komunikaciju (npr. podešenje je Opto, a komunikacija se pokušava uspostaviti preko RS 232, ili obrnuto).

Opt.petlja
Ako se kao komunikacioni medij koristi optički kabl, način vezivanja kabla (petlja ili individualna veza) se može specificirati kao parametar. Pri pogrešnom podešenju nije moguća komunikacija. 

Lozinka
Za zaštitu od neovlaštenog pristupa i podešavanja parametara moguće je podesiti lozinku, koja se mora unijeti pri pokušaju promjene parametara. Lozinku čine četiri cifre, koje se unose pomoću tastera za navigaciju. Vrijednosti kodova pojedinih tastera date su u tabeli 3-3.

	Taster
	Kod

	↑   (gore)
	1

	← (lijevo)
	2

	→ (desno)
	3

	↓   (dole)
	4


Tabela 3-3. Kodovi koji odgovaraju tasterima

3.2. Rad sa uređajem pomoću lokalnog menija
Osnovne mogućnosti za rad sa uređajem implementirane su kroz lokalni meni koji čini jednostavna tastatura, LCD displej i pomoćne LED diode koje daju dodatne informacije o radu uređaja. Ovaj MMI (Man-Machine Interface, interfejs čovjek-uređaj) može se koristiti za podešavanje i provjeru vrijednosti parametara, provjeru rada uređaja i događaja. Pomoću lokalnog MMI moguć je prijem i kvitiranje (potvrda) signala o greškama (naravno, sve ove funkcije moguće je lakše i jednostavnije izvršiti pomoću programa "Protect for Windows" i PC računara povezanog sa uređajem). 

U osnovnom stanju LCD prikazuje tip uređaja i trenutni datum (mjesec, dan) i vrijeme  with time (sat: minut: sekund):

	DGYD2-1F-EP

Slika 3-1. Osnovno stanje LCD

Opšta pravila pri radu sa lokalnim menijem su:

· Pritiskom na taster ENTER () prelazi se u aktivni podmeni, potvrđuje promjena parametra, učitava vrijednost parametra ili kvitira poruku na displeju.

· Pritiskom na taster ESC (Escape) prelazi se jedan nivo natrag u hijerarhiji menija, ili se otkazuje određeno podešenje.

· Četiri tastera (      ) služe za navigaciju, ali imaju i dodatne funkcije, zavisno od menija u kome se trenutno nalazite:

 (    ) 
Strelica Gore znači kretanje gore u meniju, korak naprijed, inkrement, vrijednost “1” u lozinci, kao i inkrementiranje za +10 u matrici,

(  )
Strelica Lijevo znači kretanje lijevo u meniju, u podmeniju Događaji daje dodatne detalje, vrijednost “2” u lozinci, te inkrementiranje za +1 u matrici,

(  )
Strelica Desno znači kretanje desno u meniju, u podmeniju Događaji vraća se korak natrag, vrijednost “3” u lozinci, kao i dekrementiranje za -1 u matrici,

(    )
Strelica Dole znači kretanje dole u meniju, korak natrag, dekrement, vrijednost “4” u lozinci, i dekrementiranje za -10 u matrici,

· Gornja crvena LED dioda, na prednjoj ploči uređaja, gori u sljedećim slučajevima:

· ako je memorisana neka poruka ili događaj (ako postoji više od jedne poruke, pritisak na ENTER kvitira trenutnu poruku i prikazuje sljedeću,

· ako se u narednom koraku vrši izmjena parametara

· ako je sljedeći korak učitavanje parametara

· ako se startuje test uređaja (posebna stavka u meniju).

Osnovni meni EuroProt uređaja ima strukturu kao na slici 3-2 (manje izmjene su moguće zavisno od konfiguracije uređaja). Strelice prikazuju efekat pritiska na taster ENTER. Stavke menija su prikazane u skraćenom obliku, zbog ograničenog broja karaktera na LCD displeju (npr. Param. skraćeno označava podmeni Parametri, itd.). Isto važi i za ostale podmenije.

Slika 3-2. Glavni meni

Pritisak na taster ENTER ((() u glavnom meniju otvara podmeni koji je prethodno selektovan pomoću tastera za navigaciju ((,(,(,(,). Selektovana stavka menija prikazana je blinkanjem. Pomoću tastera ESC moguć je povratak na prethodni meni.

U meni sistemu se obično unutar jednog podmenija nalaze četiri stavke. Izbor željene stavke podmenija vrši se tasterima za navigaciju, a ulazak u podmeni selektovane stavke vrši se pritiskom na ENTER. Nakon toga moguće je da se pojavi novi podmeni, ili da se na kraju menija vrši grananje programiranih funkcija (podešavanje vrijednosti parametra, prikaz mjerene vrijednosti, provjera vrijednosti parametara, itd.). Ako se unutar podmenija prikazuje lista vrijednosti, onda se pomoću strelice Gore vrši kretanje kroz listu korak naprijed, a pomoću strelice Dole korak natrag. U slučaju podjele parametara na grupe, izbor grupe vrši se pomoću strelica Desno i Lijevo. Pri pritisku bilo kog tastera gornja crvena LED dioda emituje kratak svjetlosni signal. Ako se pritisne pogrešan taster (koji u tekućem meniju nema funkciju), svjetlosni signal je nešto duži (500 ms).

3.2.1. Meni “Događaji”

Kada se u osnovnom meniju izabere podmeni Događaji, prikazuju se posljednji memorisani događaj sa prikazanim vremenom događaja. Strlica Dole (() prikazuje prethodni događaj, a strelica Gore (() prikazuje naredni. Lista mogućih događaja je objašnjena zajedno sa opisom pojedinačnih funkcija koje odgovaraju ovim događajima. Meni događaja prikazuje skraćenu poruku sa tačnim vremenom u kome se događaj desio. 

3.2.2. Meni “Test”

U ovom meniju prikazuju se mjerene analogne vrijednosti (primarne vrijednosti). Kretanje kroz listu je moguće pomoću strelica ((,(). Mjerene vrijednosti opisane su zajedno sa pojedinačnim funkcijama u odgovarajućim uputstvima.

Nakon mjerenih vrijednosti, naredni korak pomoću strelice ( prikazuje digitalne statusne bitove, koji su takođe opisani u posebnim uputstvima konkretnih uređaja. 
Naredni koraci prikazuju vrijednosti brojača. Brojači su usko vezani za rad funkcija zaštite, te su i oni opisani u posebnim korisničkim uputstvima uređaja 

3.2.3. Meni “Provjera”

Ovaj meni služi za provjeru podešenih vrijednosti parametara. Promjena vrijednosti nije moguća iz ovog menija, za to služi naredni meni ("Parametri").

3.2.4. Meni “Parametri”

U ovom meniju je moguće podesiti parametre za funkcije zaštite, automatike i komunikacije. Uobičajene stavke u ovom meniju su “Matrica”, “RTU”, “Zaštita”, i “Komunikacija”. Lista parametara koje je moguće podešavati zavisi od konkretnog tipa uređaja, pa je opisana u uputstvima odgovarajućih uređaja.

U opštem slučaju, postoje dvije vrste parametara: prva vrsta su oni čije se vrijednosti mogu podešavati unutar određenog opsega sa definisanim korakom između minimalne i maksimalne vrijednosti opsega; drugu vstu čine logički parametri, čija je vrijednost „+ = Da” ili „- = Ne”. Promjena parametra će biti efektivna samo ako se potvrdi pritiskom na taster ENTER, i ako se na pitanje „Ucitaj parametre?” takođe odgovori sa ENTER. Pritisak na taster ESC ostavlja nepromijenjene stare vrijednosti parametara.

Matrica podmeni
Interni digitalni signali pojedinih funkcija (npr. pobuda nekog stepena zaštite, generisanje komande isključenja, signali, i slično) mogu se dodijeliti relejnim izlazima uređaja, LED signalima, mogu startovati interne tajmere, itd. Pri fabričkoj konfiguraciji uređaja, neki izlazni kontakti mogu biti fiksni, a neki se mogu slobodno programirati. Dodjela slobodnih kontakata se izvodi pomoću podešenja u softverskoj matrici. Redovi matrice predstavljaju digitalne signale uređaja (zavisne od date konfiguracije), a kolone matrice predstavljaju programabilne izlazne kontakte. Jedan signal se može istovremeno usmjeriti na nekoliko izlaza, takođe jedan izlaz može biti aktiviran od nekoliko signala. 

Dodjeljivanje određenog kontakta digitalnom signalu se izvodi tako što se znakom "+" označi presjek odgovarajućeg reda (signal) i kolone (izlaz). Način označavanja se razlikuje u programu Protect for Windows, i u lokalnom meniju uređaja.

Koristeći program, procedura je veoma jednostavna: dvostruki klik miša na presjek željenog reda i kolone mijenja vrijednost elementa matrice (+/-).

Slika 3-3. Softverska matrica u programu

Ukoliko se za podešavanje matrice koristi lokalni meni uređaja, procedura je nešto komplikovanija, a obavlja se na sljedeći način unutar podmenija Matrica:

Pomoću tastera za navigaciju potrebno je selektovati željeni digitalni signal (npr. “MX Io>t” označava proradu zemljospojnog prekostrujnog stepena zaštite). Pritisak na ENTER daje skraćeno objašnjenje selektovanog signala (16-karaktera) u gornjem redu displeja. Donji red displeja prikazuje četverocifren heksadecimalan broj, u kome je sadržana kodirana vrijednost dodjele ovog signala izlaznim kontaktima. Ova vrijednost predstavlja sumu vrijednosti izlaznih kodova. Radi ilustracije se navodi primjer sa 12 mogućih izlaza, 10 izlaznih releja  (K1...K10) i dva tajmera (t1 i t2) su kodirani heksadecimalnim vrijednostima na sljedeći način:

K1
K2
K3
K4
K5
K6
K7
K8
K9
K10
   t1
   t2

  (

      (



      (




   (


1h
2h
4h
8h
10h
20h
40h
80h
100h
200h
400h
800h

Ako želimo da selektivani signal usmjerimo na izlazne kontakte K1, K3 i K6 kao i da startuje tajmer T1 (kolone matrice) onda je potrebno podesiti sljedeću vrijednost koda:

1h+4h + 20h + 400h = 425h,

Odgovarajuće podešenje parametra za izabrani signal prema prethodnom primjeru je:

MX Io>t = 0425h

Vrijednosti kodova se mogu podesiti pomoću tastera za navigaciju. Funkcije tastera su u ovom slučaju (različite od vrijednosti pri unosu lozinke):

↑ =  + 10,  
 =  + 1,
  =   1,
  =  10.

Istovremeni pritisak na tastere Desno i Dole ( postavlja vrijednost na nulu, dok istovremeni pritisak na tastere Lijevo i Gore (↑) postavlja vrijednost parametra na maksimalnu moguću vrijednost. 

Heksadecimalna vrijednost elementa matrice može se jednostavno dekodirati tako da se odrede izlazi koje dati element aktivira: heksadecimalna vrijednost se analizira tako što se prvo podijeli na pojedinačne karaktere, a ovi karakteri odgovaraju grupama izlaza, u svakoj grupi nalaze se po četiri izlaza. Primjer: karakter najmanje težine heksadecimalne vrijednosti iz prethodnog primjera 425h je „5”, što znači da se iz grupe izlaza (K1, K2, K3, K4) aktiviraju releji K1 i K3. Srednja cifre je „2”, što znači da se iz grupe izlaza (K5,K6,K7,K8) aktivira relej K6, dok cifra „4” određuje tajmer T1 u posljednjoj grupi izlaza (K9, K10, t1,t2).

RTU podmeni
Zavisno od konfiguracije, uređaj posjeduje 8, 16, 24 ili više izlaznih kontakata. Funkcije zaštite uređaja, prema fabričkoj konfiguraciji, obično koriste samo nekoliko od ovih izlaznih kontakata. Signali funkcija zaštite dodjeljuju se izlaznih kontaktima pomoću softverske matrice.
Druga grupa kontakata (u primjeru na slici Fig. 3-4. prvih 10 releja) može se pojedinačno dodijeliti RTU funkcijama. Ovo se izvodi podešavanjem odgovarajućeg parametra:

	Kontakt
	LCD 
	Min
	Max
	Korak
	Opis

	K(i)RTU ena


	K(i)za SCADA

         /+DA/
	
	
	
	Dodjela kontakta (i) RTU funkcijama


Tabela 3-4. Dodjela kontakata RTU funkcijama
Koristeći lokalni meni uređaja, dodjela se izvodi podešavanjem parametara u podmeniju RTU. 


K(i) za SCADA /+=da/

Isto podešenje pomoću programa "Protect for Windows" dato je na slici 3-4:

KL aktiviran od: zastite
K2 aktiviran od: zastite
K3 aktiviran od: zastite
K4 aktiviran od: zastite
KS aktiviran od: zastite
K6 aktiviran od: zastite
K? aktiviran od: zastite
K8 aktiviran od: zastite
K9 aktiviran od: zastite
K18 aktiviran od: zastite





Slika 3-4. Dodjela kontakata u “Protect for Windows” programu
UPOZORENJE: Ako je kontakt dodijeljen funkcijama RTU (podešenje “+” ili SCADA), funkcije zaštite neće biti u stanju da upravljaju ovim kontaktom čak ako je dati kontakt u softverskoj matrici dodijeljen nekoj funkciji zaštite!

Zaštita podmeni
U ovom podmeniju nalazi se lista parametara koji zavise od vrste uređaja (konfiguracije zaštite), pa je lista parametara, opsezi podešavanja i značenje parametara objašnjeno u uputstvima za konkretne uređaje zaštite.

Komun. podmeni
Podešavanje parametara u ovom meniju važno je radi uspostavljanja veze sa uređajem. Način podešavanja objašnjen je u prethodnim poglavljima.

3.3. Povezivanje uređaja sa PC računarom

Ako se pomoću jednog od serijskih interfejsa uređaj poveže sa PC računarom, rad sa uređajem je mnogo lakši i pogodniji za korisnika, u odnosu na rad sa lokalnim MMI
U poglavlju 2.3.3. ukratko su opisane mogućnosti za vezu pomoću serijskog interfejsa (RS232 serijski port, optički kabl). U ovom poglavlju se detaljno opisuje način rada sa programom.

3.3.1. Program „Protect for Windows”

Program je razvijen tako da podržava komunikaciju sa mikroprocesorskim uređajima (uređaji zaštite, registratori poremećaja), i može se besplatno dobiti na ELKO web adresi (www.elko.rs.ba). Program radi na bilo kojoj 32-bitnoj Windows platformi. Program se može koristiti za rad sa samo jednim uređajem, ili sa jednim od više uređaja povezanih u optičku petlju. Program takođe podržava komunikaciju sa uređajem pomoću modema. Kao opcija se nudi mogućnost učitavanja snimljenih poremećaja iz registratora poremećaja, snimanje u fajl, a zatim evaluacije poremećaja pomoću programa za grafičku evaluaciju (Fault Recorder Evaluation, takođe dostupan na www.elko.rs.ba ).

3.3.1.1. Meni sistem programa „Protect for Windows” 

Slika 3-5. Glavni meni programa „Protect for Windows” 

Pojedine stavke menija objašnjene su u sljedećoj tabeli:

	Osobine uređaja

	      Selektuj uređaj
	Selekcija uređaja sa kojim se želi uspostaviti veza. Izbor režima rada (on-line, off-line), kao i izbor vrste komunikacionih fajlova takođe se vrši pomoću ovog menija.

	      Deselektuj uređaj
	Prekid veze sa uređajem ili zatvaranje fajlova pri off-line radu

	      Direktorij uređaja
	Izbor direktorijuma u kome su smješteni komunikacioni fajlovi, potrebni za komunikaciju sa uređajima

	      Kod stanice i uređaja
	Podešenje koda stanice i opsega kodova uređaja. Program traži uređaje samo u zadatom opsegu.

	      Servisni mod
	Ulazak u servisni mod, koji omogućava posebne operacije (npr. promjenu lozinke, resetovanje brojača).

	      Izlaz
	Zatvaranje programa


	Parametri

	     Otvori
	Učitavanje parametara iz fajla (koji je sačuvan u direktorijumu parametara)

	      Sačuvaj
	Snimanje parametara u fajl (fajl će biti snimljen u direktorijum parametara)

	      Resetuj parametre
	Resetovanje parametara na podrazumijevane vrijednosti (poništavanje svih promjena)

	      Briši jednačine
	Brisanje jednačina

	      Direktorij
	Izbor direktorijuma uređaja

	      Printaj
	Štampanje određenih informaija vezanih za selektovani uređaj (parametri, događaji i slično)

	      Printaj u fajl
	Snimanje određenih informacija vezanih za selektovani uređaj u printer fajl (parameteri, on-line podaci, događaji, itd.) 


	Funkcije

	Učitaj u uređaj
	Učitavanje podešenih parametara iz programa u uređaj (prethodni parametri podešeni u uređaju biće zamijenjeni novim)

	Učitaj iz uređaja
	Učitavanje podešenih parametara iz uređaja u program

	Komunikacioni parametri
	Podešavanje komunikacionih parametara uređaja i programa

	Parameter skup
	Izbor skupa parametara, u slučaju da postoji više od jednog

	Podešenje vremena
	Podešenja vremena i datuma programa i uređaja

	Resetuj uređaj
	Kvitiranje signala funkcija zaštite u uređaju

	Registrator poremećaja 
	Učitavanje snimljenih poremećaja iz uređaja

	Servisne funkcije
	Servisne funkcije: 

· Preimenuj uređaj,

· Postavi lozinku,

· Ukloni lozinku,

· Resetuj brojace.


	Podešenja

	     Serijski port
	Izbor serijskog porta za komunikaciju sa uređajem

	     Brzina (Baudrate)
	Izbor brzine prenosa podataka (mora biti isto kao u uređaju)

	     Ciklički zahtjev
	Definisanje opsega cikličnog skeniranja

	     Komunikacija pauzirana
	Privremeni zastoj u komunikaciji

	     Debagiranje protokola
	Nadzor komunikacije pri testiranju uređaja


	Događaji

	     Evaluirani događaji
	Evaluirani događaji sa prikazanim mjerenim vrijednostima 

· Svi događaji

· Novi događaji

· Briši bafer događaja

· Fajlovi

· Otvori fajl događaja

· Sačuvaj fajl događaja

· Direktorijum fajlova događaja

	     Digitalni događaji
	Prikaz digitalnih događaja (moguć je i grafički prikaz)

· Svi događaji

· Novi događaji

· Briši bafer događaja

· Briši prozor događaja

· Fajlovi

· Otvori fajl događaja

· Sačuvaj fajl događaja

· Direktorijum fajlova događaja


	Prozori

	     Parametri
	Otvori prozor parametara

	     On-line 
	Otvori on-line prozor

	     Evaluirani događaji 
	Otvori prozor evaluiranih događaja

	     Digitalni događaji
	Otvori prozor digitalnih događaja

	     Komande 
	Otvori prozor komandi

	     Protokol
	Otvori prozor za testiranje protokola

	     Jednačine
	Otvori prozor jednačina

	     Promjena veličine i raspoređivanje
	Promjena veličine i položaja prozora

· Max. veličina

· Preth. veličina

· Cascade

· Tile


	Pomoć
	Otvaranje uputstva za korištenje programa


Tabela 3-5. Meni sistem programa „Protect for Windows”

3.3.1.2. Paleta sa ikonicama

	Izbor uređaja

	Isto kao „Osobine uređaja / Selektuj uređaj” meni

	Otvori fajl parametara

	Isto kao „ Parametri / Otvori” meni

	Sačuvaj fajl parametara

	Isto kao „ Parameters / Sačuvaj” meni

	Printaj

	Isto kao „ Parametri / Printaj” meni

	Učitaj parametre u uređaj

	Učitavanje parametara iz softvera u uređaj

	Učitaj parametre iz uređaja

	Učitavanje parametara iz uređaja u softver

	Podešenje vremena i datuma

	Podešenje vremena i datuma

	Registrator poremećaja

	Otvaranje registratora poremećaja

	Modemska veza

	Uspostavljanje modemske veze

	Prekini vezu

	Prekid modemske veze

	Prvi evaluirani događaj

	Skok na zadnji evaluirani događaj u listi

	Prethodni evaluirani događaj

	Prethodni evaluirani događaj u listi

	Novi evaluirani događaji

	Otvaranje prozora sa novim evaluiranim događajima

	Naredni evaluirani događaj
	[image: image22.png]



	Naredni evaluirani događaj u listi

	Zadnji evaluirani događaj

	Skok na zadnji evaluirani događaj u listi

	Izbor jezika

	Izbor jezika (Engleski, Srpski)


Tabela 3-6. Funkcijske ikonice programa

Za daljinsku konekciju sa uređajem potreban je modem. Zahtjevi za modem su:

· „Hayes” kompatibilnost,

· Trebao bi biti odobren od nadležne telekomunikacione kompanije,

· Potrebno je poznavanje komandi za programiranje

· Potrebno je prenijeti “Break” signal.

Za prvu vezu, neophodno je podesiti upravljačke komande. Najvažnija komanda je inicijalizacija jer ona određuje način funkcionisanja modemaFor the first connection, the control commands must be set. Modem se treba podesiti tako da ignoriše RTS i DTR signale, a "flow control" se ne koristi.

Lista brojeva koji se pozivaju je u početku prazna i mora se napuniti željenim brojevima. Pri uspostavljanju veze potrebno je izabrati jedan broj iz liste, a zatim pritisnuti taster "Biraj", čime se inicira veza preko modema. Kada se konekcija uspostavi, moguće je selektovati uređaj. Prije izlaska iz programa, neophodno je prekinuti modemsku vezu.
3.3.2. Prozori programa „Protect for Windows” 

Program prikazuje informacije i korisnički interfejs u formi prozora. Naslov prozora označava da li je veza sa uređajem aktivna ili nije. U aktivnom stanju se sadržaj prozora stalno osvježava. 

3.3.2.1. Prozor parametara
Prozor „Parametri” prikazuje vrijednosti podešenih parametara, čijom se promjenom mijenja način funkcionisanja uređaja. Boja pozadine prozora je siva, pasivni tekst je prikazan žutom bojom, a vrijednosti parametara bijelom bojom. Promjena parametara izvodi se pomoću tastature ili miša. Pozicija kursora u prozoru parametara je inicijalno na prvom parametru, a može se promijeniti pomoću strelica za navigaciju ((,(,(,(,). Pozicija kursora se može promijeniti i lijevim klikom na drugi parametar. Pri željenoj poziciji kursora (blinkanje nad željenom vrijednošću parametra) se modifikacija vrijednosti izvodi pritiskom na ENTER ili dvostrukim klikom. Način modifikacije parametra zavisi od njegovog tipa:

· Ako je vrijednost parametra logičkog tipa (dva stanja, 0 ili 1, + ili -), onda se vrijednost parametra mijenja na suprotnu vrijednost od trenutne. Npr.: „+/-” ili „aktivan/neaktivan”. 

· Kada je vrijednost parametra cijeli broj, otvara se novi prozor za izmjenu vrijednosti, koji nudi tri moguća načina za izmjenu parametra. Nova vrijednost može se unijeti sa tastature, može se promijeniti strelicama za navigaciju, ili pomoću klizača prikazanog u prozoru. Granične vrijednosti parametra se ne mogu narušiti, kao ni predviđeni korak za koji se vrijednost mijenja. Upisani podaci se zaokružuju na vrijednosti u skladu sa podešenim korakom.

· Ako se unosi realan broj ili tekst, ovo se postiže unošenjem vrijednosti u predviđeno tekstualno polje. Vrijednosti koje su veće od predviđene dužine biće skraćene na najveću moguću dužinu.

Zavisno od uređaja, neki parametri mogu biti zaštićeni lozinkom. Prije njihove promjene, program zahtijeva unošenje lozinke koja je ranije podešena u uređaju. Lozinku je potrebno unijeti samo jednom, a ona važi sve dok se veza sa uređajem ne prekine.

Parametri se mogu sačuvati na disk računara, takođe se mogu učitati sa diska. Pri iniciranju procedure za učitavanje parametara biće izlistani svi snimljeni fajlovi koji pripadaju aktivnom uređaju, a koji su locirani u podešenom direktoriju parametara.

Izmijenjeni parametri se mogu učitati u uređaj, takođe se parametri mogu učitati iz uređaja u prozor parametara.

UPOZORENJE: promjena nekog od sljedećih parametara, nakon učitavanja u uređaj, javlja se greška u komunikaciji sa uređajem: 

· Kod uređaja

· Kod stanice

· Brzina prenosa

· Podešenje optičke petlje

· Opto/RS podešenje

U nekim slučajevim uređaj ne može da potvrdi uspješno učitavanje parametara i javlja se poruka o grešci. Uprkos poruci, učitavanje može biti uspješno. U ovom slučaju potrebno je prekinuti vezu sa uređajem (meni "Osobine uređaja/Deselektuj uređaj") i promijeniti odgovarajuće komunikacione parametre u programu. Nakon podešavanja korektnih vrijednosti, potrebno je ponovo uspostaviti vezu sa uređajem.

3.3.2.2. “On-line” prozor

Boja pozadine on-line prozora je zelena, pasivni tekst je bijele boje, a on-line vrijednosti su prikazane žutom bojom. Naslov prozora pokazuje da li se vrijednosti osvježavaju ili ne. Ako se ne osvježavaju, znači da se radi o grešci u komunikaciji sa uređajem ili je skeniranje on-line podataka isključeno iz cikličkih zahtjeva programa. Pri radu u off-line režimu podaci se ne osvježavaju, svi on-line podaci su nulti ili su postavljeni na podrazumijevane vrijednosti.

Ovaj prozor prikazuje mjerene i sračunate vrijednosti, kao i informacije vezane za rad samog uređaja. Mjerene i sračunate vrijednosti koje se prikazuju zavise od tipa uređaja, pa su opisane u korisničkim uputstvima konkretnih uređaja. Takođe se prikazuju i neke servisne informacije, ali su one namijenjene samo za fabrička testiranja uređaja.

3.3.2.3. Prozori  „Događaji”

Evaluirani (pogonski) događaji 

Pomoću stavke menija „Događaji/Evaluirani događaji”, moguće je pregledati sve ili nove evaluirane događaje memorisane u uređaju. Ako lista događaja nije prazna, prikazuje se prozor sa naslovom „Evaluirani događaji”. Ako je lista prazna, prikazuje se odgovarajuća poruka. Naslovna traka prozora prikazuje informaciju o ukupnom broju memorisanih događaja, rednom broju prikazanog događaja, kao i izvoru iz koga se čitaju događaji (fajl ili uređaj). Uređaji se mogu memorisati na disk računara i mogu se kasnije ponovo učitati. Za analizu događaja koji su memorisani na disku može se koristiti i off-line režim rada, veza sa uređajem nije potrebna. Za kretanje kroz listu događaja mogu se koristiti strelice za navigaciju na tastaturi računara (lijevo i desno), takođe se mogu koristiti i strelice za navigaciju prikazane u programu, kao na sljedećoj slici.

Slika. 3-6. Strelice za kretanje kroz događaje

Na narednoj slici je objašnjenje termina “Evaluirani događaj”.

        Start događaja
             Kraj događaja

Jedan događaj



Promjene digitalnih signala


(digitalni događaji)

vremenski pečat događaja

Slika 3-7. “Evaluirani događaj”

Prozor evaluiranih događaja prikazuje neke vrijednosti mjerene za vrijeme trajanja događaja. Ove vrijednosti zavise od tipa uređaja.

Digitalni događaji

Stavka menija „Događaji/Digitalni događaji” prikazuje sve ili nove digitalne događaje. Ako lista događaja nije prazna, prikazuje se prozor sa naslovom „Digitalni događaji”. U slučaju prazne liste prikazuje se odgovarajuća poruka. Naslovna traka prozora prikazuje izvor događaja (fajl ili uređaj). Događaji se mogu memorisati na disk računara, takođe se mogu kasnije učitati sa diska i analizirati. Za analizu se u ovom slučaju može koristiti i off-line režim, veza sa uređajem nije potrebna.

Slika 3-8. Lista digitalnih događaja

Prozor digitalnih događaja prikazuje listu događaja sa vremenskim pečatom (vrijeme kad se događaj desio). Digitalni događaji mogu biti prikazani i u grafičkoj formi. Pritiskom na taster "Grafički evaluator" startuje se program za grafičku evaluaciju digitalnih događaja. Ako su događaji u opsegu od nekoliko dana, prikazuje se prozor za izbor dana. U ovom prozoru prikazuju se samo dani u kojima postoje digitalni događaji. Postoje i dodatni filteri koji ubrzavaju izbor željenih događaja. Ako su se svi događaji desili u jednom danu, prozor za izbor dana se ne pojavljuje.

Slika 3-9. Prozor za izbor digitalnih događaja

Prozor za izbor kanala omogućava sortiranje važnih događaja. 

Slika 3-10. Izbor kanala za grafički prikaz

Grafički prikaz događaja može se zumirati po horizontali i vertikali. Prikaz događaja se može i odštampati.. 

Slika 3-11. Grafički prikaz događaja

 Listu digitalnih događaja je takođe moguće štampati.

3.3.2.4. Prozor “Komande”

U slučaju uređaja sa upravljačkim funkcijama (komandama) prikazuje se i prozor komandi. U ovom prozoru mogu se generisati komande za upravljanje primarnom opremom pritiskom na tastere označene odgovarajućim tekstom. Prije generisanja komande program traži potvrdu, a nakon izvrčavanja komande prikazuje se poruka o izvršenju. Jedan komandni prozor prikazan je na narednoj slici:

Slika 3-12. Upravljanje iz programa “Protect for Windows”

Sve komande startuju tajmer sa fiksnim vremenskim zatezanjem od 300 ms. U toku rada ovog tajmera, ulazi "Uključenje prekidača" ili "Isključenje prekidača"  softverske matrice su u stanju logičke 1. Ovo stanje može se usmjeriti na bilo koji od programabilnih izlaza matrice. 

3.3.2.5. Editor logičkih  jednačina (PROTLOG)
Podešavanje određenih funkcija uređaja izvodi se programiranjem logičkih jednačina. Ove jednačine mogu se pisati samo pomoću programa “Protect for Windows”, lokalni MMI interfejs ne podržava ovu funkciju.

Dostupni digitalni signali su ulazi sistema logičkih jednačina, a izlazi se mogu koristiti po potrebi u softverskoj matrici.

Digitalni signali koji su dostupni, zavise od tipa uređaja i primijenjenih funkcija zaštite, pa su opisani u posebnim korisničkim uputstvima konkretnih uređaja. U editoru logičkih jednačina lista dostupnih ulaza je prikazana u padajućem meniju. U ovoj listi neki signali sadrže i znak „*”. Ovo su lečovane vrijednosti odgovarajućih signala (vrijednosti koje se postave na logičku 1 i ostaju aktivne sve do kvitiranja datog signala, bez obzira da li signal dalje postoji ili ne).
Mogući izlazi takođe zavise od tipa uređaja i realizovanih funkcija zaštite. Lista izlaza takođe je prikazana u posebnom padajućem meniju.

Izgled prozora editora jednačina je dat na sljedećoj slici:

Slika 3-13.Početni prozor editora

Pojedini elementi prozora objašnjeni su u sljedećoj tabeli:

	Element
	Objašnjenje

	Preostali resursi
	Broj elemenata za ulaze jednačina. Ova vrijednost je na početku npr 70, sa svakim novim ulazom se dekrementira za 1.


	Prethodna / Naredna
	Tasteri za prelazak na prethodnu ili narednu jednačinu

	Pomoć
	Taster za prikaz dodatnih informacija o korištenju editora

	„1. MxJednacina” (primjer)
	Izlaz jednačine. Pritiskom na ovaj element otvara se padajući meni u kome je moguće izabrati drugi izlaz 

	Uvijek uklj.
	Selektovanje ovog signala fiksira izabrani izlaz na konstantnu vrijednost logičke „1” 

	------ (linija)
	Klikom desnog tastera na liniju otvara se padajući meni iz koga je moguće izabrati novi 


Tabela 3-7.  Elementi početnog prozora editora PROTLOG  

Izbor ulaza je prikazan na narednoj slici:

Slika 3-14.  Logička jednačina sa izabranim ulazom

Elementi ovog prozora objašnjeni su u sljedećoj tabeli: 

	Element
	Objašnjenje

	Ulaz1 (primjer)
	Mogući ulazni signal jednačine. Klikom na ulaz, otvara se padajući meni za eventualni izbor drugog signala

	------ (linija) lijeva sekcija (C)
	Klik na ovaj dio linije invertuje signal

	------ (linija) srednja sekcija (B)
	Klikom na ovaj do linije desnim tasterom miša dodaje se „AND” kolo, svaki naredni klik povećava broj ulaza kola. Klik na lijevi taster miša smanjuje broj ulaza kola.

	------ (linija) desna sekcija (A)
	Klikom na ovaj do linije desnim tasterom miša dodaje se „OR” kolo, svaki naredni klik povećava broj ulaza kola. Klik na lijevi taster miša smanjuje broj ulaza kola.


Tabela 3-8.  Elementi prozora editora

Nešto komplikovanija jednačina prikazana je na narednoj slici: 

Slika  3-15. Programirana logička jednačina

Stepen složenosti jednačine je ograničen: moguće je primijeniti maksimalno 16 logičkih operacija, a broj ulaza je ograničen na maksimalno 17.

Kao kratak opis postupka kreiranja jednačine za određenu izlaznu varijablu (izlaz jednačine), navodi se sljedeća procedura:

1.) 
Prvo, potrebno je izabrati željeni izlazni signal jednačine. Ovo se može uraditi pomoću tastera „Prethodna” i „Naredna”, ili klikom na izlaz a zatim izborom željenog izlaza iz prikazanog padajućeg menija. 

2.) 
Ako se izlaz ne fiksira na određenu vrijednost, onda se desnim klikom na liniju uz izlazni signal gubi prikaz signala “Uvijek uklj.”. Na ovaj način jednačina ima ulazni signal.  

3.) 
U narednom koraku, logička jednačina može se proširiti. “OR” kolo (1) se može dodati klikom na lokaciju “A” (Slika 3-14). Pomjeranjem pokazivača miša po liniji, javlja se dodatno objašnjenje o načinu funkcionisanja tastera miša na tom dijelu linije. Klikom tastera miša se dodaje logičko kolo ili se povećava broj njegovih ulaza. (Desni taster briše logičko kolo ili smanjuje broj njegovih ulaza). U jednoj jednačini moguće je unijeti samo jedno “OR” kolo.

4.) 
Središnji dio linije (sekcija B) je namijenjen za logička “AND” kola (&). Klikom na desni taster, dodaje se novo kolo ili se povećava broj njegovih ulaza. Lijevi klik briše kolo ili smanjuje broj ulaza.

5.) 
Krajnje lijevi dio linije predstavlja sekciju na kojoj su locirani invertori signala (negacija, sekcija C). Klikom bilo koga tastera trenutna vrijednost signala se invertuje.

6.) 
Svako uneseno logičko kolo, osim invertora, povećava broj ulaza logičke jednačine. Ulazni signali se selektuju iz padajućeg menija. Klikom na ulaznu varijablu pojavljuje se padajući meni sa listom dostupnih ulaza. Obično svaki ulaz ima i verziju koja je označena sa (*), lečovanu verziju signala.

3.3.3. Servisni mod
Pomoću stavke menija ”Osobine uređaja / Servisni mod” ulazi se u poseban režim rada programa, servisni mod, u kome je moguće izvršiti sljedeće funkcije, koje se nalaze u meniju „Funkcije / Servisne funkcije”:

· Promjena naziva uređaja

Ova funkcija izvodi se pomoću komande „Funkcije/Servisne funkcije/Preimenuj uređaj” .

· Uklanjanje lozinke

Ova funkcija izvodi se pomoću komande „Funkcije/Servisne funkcije/Ukloni lozinku”.

· Resetovanje brojača

Ova funkcija izvodi se pomoću komande „Funkcije/Servisne funkcije/Resetuj brojače”.

3.3.4. Rad sa registatorom poremećaja
Integrisani registrator poremećaja nema vlastiti MMI interfejs, komunikacija je moguća jedino pomoću PC računara sa serijskim interfejsom (RS 232 ili veza pomoću optičkog kabla). Svi parametri su fabrički podešeni. Ovi parametri su objašnjeni u poglavlju "Integrisani registrator poremećaja". Signali koji se registruju su fabrički konfigurisani, a oni su opisani u korisničkim uputstvima konkretnih uređaja. Korisnik ima jedinu mogućnost interakcije sa registratorom preko pisanja logičkih jednačina za startovanje registracije (snimanja poremećaja).

Ako je uređaj povezan sa računarom, moguće je učitati zapise iz integrisanog registratora i memorisati snimljene informacije. U tu svrhu se koristi komanda „Funkcije/Registrator poremećaja” programa “Protect for windows”. Poseban prozor će prikazati listu snimljenih poremećaja u registratoru, sortiranu po vremenu snimanja događaja. Nakon izbora željenog poremećaja, potrebno je zadati ime fajla u koji se izabrani zapis memoriše (fajl će biti smješten na definisanu lokaciju računara)

Format u kome se fajlovi memorišu je interni „.zav” format. Za evaluaciju zapisa je potreban poseban program (Fault Recorder Evaluation). Detalji rada ovog programa opisani su u njegovom korisničkom uputstvu. Ovaj program, ili poseban program za konverziju, može se koristiti za konverziju iz internog formata u standardni „Comtrade” format.

Osim integrisanog registratora poremećaja, koga posjeduju svi uređaji EuroProt familije, postoji poseban modul registratora poremećaja sa dodatnim mogućnostima. Njegove karakteristike opisane su u posebnom korisničkom uputstvu.

4. Funkcije zaštite

Funkcije zaštite konfigurisane u uređaju mogu obavljati praktično sve funkcije zaštite, automatike u normalnom režimu rada i signalizacije za mreže srednjeg i visokog napona, elektroenergetske objekte i industrijske mreže.

Funkcije zaštite su grupisane u funkcijske biblioteke, u kojima su smještene funkcije spremne za obavljanje specifičnih zadataka u određenoj oblasti. Ove funkcije moraju biti aktivirane u skladu sa zahtjevima u kojima se uređaj koristi, a zatim se moraju podesiti odgovarajući parametri. Detalji primjene uređaja opisani su u posebnim korisničkim uputstvima odgovarajućih uređaja.

5. Funkcije nadzora i upravljanja

Poseban mikrokontroler na CPU modulu je zadužen za obavljanje funkcija komunikacije, nadzora i upravljanja. U osnovnom stanju, pri jednostavnijoj konfiguraciji, ovaj procesor ima implementirane samo komunikacione funkcije. To su sljedeće funkcije:

· slanje signala o događajima i statusima;

· slanje mjerenih i sračunatih vrijednosti;

· prijem komandi za daljinsko upravljanje primarnom opremom u kontrolisanom postrojenju i zaštitom.

U nekim slučajevima, softver komunikacionog procesora je proširen RTU softverskim modulom. Praktično, samo uređaji koji su konfigurisani za rad na srednjem naponu imaju ovo proširenje. Softverski modul omogućava izvršavanje sljedećih funkcija nadzora i upravljanja:

· prijem komandi za lokalno upravljanje, sa grafičkog LCD displeja na uređaju, primarnom opremom i zaštitom u kontrolisanom postrojenju;

· izvođenje funkcija lokalne automatike za sprečavanje grešaka koje se javljaju pri manipulaciji primarnom opremom;

· generisanje i slanje sopstvenih statusnih signala i događaja;

· logičko kombinovanje signala greške, lečovanje;

· servisne funkcije za lokalni grafički LCD;

Komunikacioni procesor CPU modula može izvršavati ne samo sopstvene upravljačke funkcije, nego i druge funkcije koje se mogu posebno programirati od strane korisnika ili drugih firmi.

Osim komunikacionog procesora CPU modula, funkcije nadzora i upravljanja mogu obavljati i drugi upravljački moduli. Jedan od CAN kontrolera obezbjeđuje interfejs između CPU modula i drugih upravljačkih modula posebnih proizvođača.

5.1. Veza sa sistemom nadzora i upravljanja (SCADA)

Za vezu sa SCADA sistemom koristi se poseban konektor za optički kabl, lociran na zadnjoj ploči uređaja. Način komunikacije, komunikacioni protokol (IEC103, IEC101, SPA, Infoware) zavisi od konfiguracije uređaja. Podešavanje potrebnih parametra objašnjeno je u narednom paragrafu.

5.1.1. Parametri vezani za upravljačke funkcije
Konfiguracija funkcija nadzora i upravljanja izvodi se pomoću softvera za podešavanje parametara. Svaki protokol posjeduje vlastiti program za podešavanje, koji olakšava proces podešavanja parametara sa upravljačkog računara preko optičkog interfejsa modula. Uputstvo za podešavanje parametara je sastavni dio dokumentacije ovih programa. 

Osnovna podešenja komunikacionih parametara moguća su pomoću lokalnog MMI interfejsa uređaja (mali LCD i tasteri). Neophodno je podesiti ove parametre da bi se uspostavila veza sa uređajem. U lokalnom meniju uređaja „Param/Komun./RTU”, potrebno je korektno podesiti sljedeće parametre:

	Naziv
	LCD 
	Min
	Max
	Korak
	Opis

	Brzina
	IEC Brzina :               Baud
	150
	19200
	2*
	Brzina prenosa podataka

	Link adresa
	IEC link kod
	0
	254
	1
	Adresa koja se koristi u komunikaciji

	FO petlja
	IEC FO petlja     (+=petlja)
	-
	+
	+/-
	Način rada pri vezi pomoću optičkog kabla


5.1.2. Podešavanje parametara
Brzina
Brzina prenosa mora se podesiti identično podešenju na upravljačkom računaru. U slučaju da podešenja u uređaju i upravljačkom računaru nisu ista, komunikacija nije moguća.

Link adresa

Ako je više od jednog uređaja povezano u mrežu, neophodno je da svaki uređaj ima vlastitu jedinstvenu adresu. Maksimalno 255 uređaja može se podesiti za rad u mreži. U slučaju istih adresa, komunikacija nije moguća.

FO petlja
Ako se kao komunikacioni medij koristi optički kabl, mora se definisati način rada. U slučaju pogrešnog podešenja nije moguće ostvariti komunikaciju. Podešenje optička petlja, u slučaju rada pri konfiguraciji zvijezda, stvara greške u komunikaciji. Isključenje načina rada u petlji, pri konfiguraciji petlja, prekida petlju i nije moguća komunikacija.

5.2. Rad funkcija nazdora i upravljanja

5.2.1. Statusni signali

Statusni signali sa primarne opreme, kao i signali sa drugih prekidača za način rada, predstavljaju dvobitne ulazne informacije u uređaju. Promjene ovih signala označavaju se vremenskim pečatom (datum i vrijeme promjene signala) i šalju kao signali događaja ka višim nivoima upravljanja. Pri osnovnoj konfiguraciji šalju se samo statusni signali funkcija zaštite. Ako se CPU softverski modul dodatno konfiguriše, moguće je slati sve signale koje uređaj prima, čak i one koji su nevidljivi za funkcije zaštite.

Statusni signali mogu imati i odgovarajući vizuelni prikaz na većem grafičkom displeju, pomoću odgovarajućih simbola. 

5.2.2. Mjerenja i brojači
SCADA protokol može slati on-line podatke ka višim nivoima upravljanja u sistemu. Softver za podešavanje parametara komunikacije pomaže u izboru mjerenja koja je potrebno prenijeti, takođe vrši i izbor načina prenosa. Vrijednosti brojača takođe se mogu slati. Njihove vrijednosti se šalju kao posebne mjerene vrijednosti, gdje je značajna promjena signala minimalna (significance bit) i postavljena na 1.

5.2.3. Alarmni signali
RTU modul se koristi i za slanje alarmnih signala. Pomoću podešenja parametara se definiše koji ulazi se provjeravaju. Ovi signali se mogu međusobno kombinovati, mogu se generisati lokali i daljinski alarmni signali. Kombinovani alarmni signali se mogu usmjeriti na neki od relejnih izlaza uređaja. Ulazi alarmnog bloka mogu biti digitalni ulazi, događaji funkcija zaštite, on-line podaci ili digitalni parametri.

Privremeni alarmni signali se lečuju u uređaju, a zatim se mogu vizuelizovati pomoću opcionog grafičkog displeja kao odgovarajući simboli (crni krug na displeju). Ovi signali se moraju kvitirati od strane operatora. Ako su signali i poslije kvitiranja aktivni, njihovo stanje se prikazuje odgovarajućim simbolom (sivi krug na displeju).

Sumarni i individualni signali greške se prenose sa vremenskim pečatom.

5.2.4. Komande
Upravljački podsistem vrši prijem upravljačkih komandi. Način rada upravljačkih komandi definiše se softverom za podešavanje parametara. U slučaju internog upravljačkog modula, serijske upravljačke komande funkcija zaštite mogu se generisati (ove komande mogu se vidjeti u prozoru "Komande" programa "Protect for Windows". U mnogim slučajevima nisu definisane nikakve komande.)

Softversko proširenje RTU modula može slati komand nezavisno od funkcija zaštite. Komande su opisane u korisničkim uputstvima uređaja. RTU modul može primati upravljačke komande i od grafičkog displeja.

6. Grafički displej  (opcija)

Grafički displej visoke rezolucije omogućava izvođenje funkcija lokalnog upravljanja i prikaz informacija u grafičkom i tekstualnom obliku. Rezolucija displeja je 320x240 piksela, a postoji mogućnost prikaza maksimalno osam različitih slika. Vrijeme osvježavanja displeja je oko 0,7 s.

6.1. Funkcije grafičkog LCD

Grafički displej (koji je opciona komponenta u nekim uređajima) prikazuje sljedeće:

· jednopolnu šemu odvoda,

· primarnu prekidačku opremu (prekidače, rastavljače, uzemljivače) sa on-line statusnim signalima

· analogne vrijednosti mjerene od strane funkcija zaštite

· alarmne signale

Rad sa displejem izvodi se pomoću softverskih ikonica na desnoj strani displeja i sa pridruženim tasterima na prednjoj ploći uređja, desno od displeja.

Na displeju se nalazi kursor, čijim pomjeranjem po aktivnoj površini displeja se mijenjaju i funkcije tastera. Ikonice na desnoj strani displeja prikazuju trenutno aktivnu funkciju tastera. Kursor se može pomjerati pomoću tastera za navigaciju samo po unaprijed definisanim pozicijama. U opštem slučaju, gornja dva ili tri tastera služe za navigaciju, a tasteri na dnu služe za generisanje komandi.

Prvi korak pri izdavanju komande je pozicioniranje kursora na grafički simbol željenog prekidačkog elementa. Nakon pozicioniranja, prikazuju se sve komande koje je moguće zadati datom elementu. Na primjer, prekidač može izvršiti prijem komandi za uključenje i isključenje. Ako se kursor ne može pozicionirati na određeni element na displeju, znači da se tim elementom ne može komandovati, on samo prikazuje status. Ostale funkcije mogu se izabrati pomoću kursora.

Kao primjer, sljedeća slika prikazuje jednu od mogućih konfiguracija odvoda. Ovaj grafički prikaz može se generisati pomoću posebnog softvera za konfiguraciju displeja (čiji je rad opisan u posebnom uputstvu).

Slika. 5-1.  Moguća konfiguracija grafičkog displeja
Slika 5.1. prikazuje da tasteri 2 i 4 nemaju nikakve funkcije u trenutnom stanju displeja. Pritiskom na gornji taster, kursor se pomjera na naredni prekidački element. Taster 3 može se koristiti za podešavanje svjetlosti i kontrasta displeja. Tasteri 5 i 6 koriste se za upravljanje prekidačem. Prije generisanja komande, potrebna je potvrda akcije, pri čemu se prikazuju ime prekidačkog elementa i identifikacija inicirane operacije. U ovom trenutku se komanda može otkazati ukoliko je to potrebno. Postoji određen vremenski period u kome treba potvrditi operaciju, ukoliko se ne potvrdi komanda se neće izvršiti.

Pozadinsko svjetlo displeja se isključuje poslije 5 minuta neaktivnosti. Pritisak na bilo koji taster displeja ponovo uključuje svjetlo. U isključenom stanju kursor ne blinka ni na jednom elementu displeja, a funkcije tastera nisu prikazane.

